
賀趙大資致仕啟

作者：蘇軾　北宋

本作品收錄於《東坡全集�》

伏審抗章得謝，奉冊言還。�紳聳觀，閭裏相慶。竊謂富貴不為至樂，功名非有甚難。

樂莫樂於還故鄉，難莫難於全大節。歷數當今之卿相，或寓他邦；究觀自古之忠賢，少

有完傳。錦衣而夜行者多矣，狐裘而羔袖者有之。至若百行渾圓，五福純備。當世所羨，

非公而誰。恭惟致政大資少保，道心精微，德望宏遠。無施不可，尤高臺諫之風；所臨

有聲，最宜吳蜀之政。才不究於大用，命乃系於生民。與時偕行，不可則止。見故人而

一笑，綽有余歡；念平生之百為，一無可恨。方將深入不二，獨遊無何。默追粲可之風，

坐致喬松之壽。軾荷知有素，貪祿忘歸。慕鸞鵠之高翔，眷樊龍而永嘆。傾頌之素，敷

寫莫窮。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

